
I.
Nokkru fyrir jól næstliðinn vetur kom eg að 

Mjóadal siðla dags og hitti húsbóndann, Guðmund 
Erlendsson. Sagði hann mér að koma með sér 
upp i hús, að skoða rauðan hest, sem eg átti þar 
í fóðri. Þegar uppeftir kom, segir hann mér, að 
þegar hann hafi látið þann rauða út um morguninn, 
hefði hann fundið eitthvað hart i siðu hestsins 
strjúkast við sig. Þegar hann fór að aðgæta þetta 
frekar, sá hann að stafbroddur stóð í síðu hestsins. 
Dró hann út broddinn, en ekki var farið að gera 
neitt við sárið, þegar eg kom. Fór eg þvi út að 
Mörk, að fá Skarphéðinn Einarsson, sem kom með 
mér. Gerði hann við sárið og færði út talsverðan 
gröft, svo auðséð var, að járnið var búið að vera 
um tíma inni. Eg var hræddur um, að þessi við- 
gerð á hestinum mundi ekki duga, því hann var 
talsvert veikur. Fór eg því og sótti Sigfús bónda 
á Torfustöðum til að kanna sárið, hvort það stæði 
á. hol. Þegar Skarphéðinn og Sigfús höfðu skoðað 
sárið, álitu þeir, að það stafaði af mannavöldum. 
Eg fór til Guðmundar bónda og spurði hann, hvort 
hann þekti broddinn. Sagði hann, að drengur þar 
á heimilinu, sem Kristján héti, ætti hann. Fór eg 

því að spyrja drenginn, hvort hann vissi nokkuð 
um, hvernig á þessu stæði. Hann sagðist ekki vita 
annað en það, að hann hefði átt að taka hestinn i 
húsinu og riða honum yfir lækinn, en ekki náð 
honum. Hafi hann þá kallað á Svein, vinnumann 
Guðmundar, og beðið hann að hjálpa sér, eigi að 
síður náðist hesturinn ekki, svo Sveinn sótti staf 
drengsins út, sem broddurinn var úr, sem stóð i 
hestinum. En hvernig hann brúkaði stafinn til að 
ná hestinum, hefir drengurinn ekki sagt mér. Síðan 
sagði Guðmundur i Mjóadal mér, að Sveinn vinnu- 
maður sinn væri höíundur að áverkanum á þeitn 
rauða mínum.

Eftir að sár þetta var gróið á hestinum, tók eg 
hann í burtu, þvi hey mitt var þá þrotið. Fór eg 
þá með hann út að Mörk. Sáu þá bændur þar, að 
stunga var á hestinum aítan á lærinu, þriggja þuml- 
un'ga djúp. Sótti eg því Sigfús aftur og átti hann 
erfitt með að varna því, að benin græfi inn að beini, 
er valdið hefði hestinum dauða.

Fyrri stunguna áleit Guðmundur hreppstjóri i 
Mjóadal vera af mannavöldum og dróttaði hann þvi 
verki að áður nefndum dreng, sem átti stafinn; en 
seinna frikendi Guðmundur drenginn.

Þetta er eg reiðubúinn að staðfesta með eiði ef 
krafist verður.

Auðólfsstöðum 6. júní 1903.
Friðfinnur Jónsson.

n.
Þegar Páll amtmaður var á ferð vestur á kjörfund 

í vor, bar eg mig upp undan drætti sýslumanns á 
málinu, og lofnði þá sýslumaður amtmanni að taka 
málið fyrir á Bólstaðarhlíðarþingi.

A þinginu spurði eg sýslumann, hvort hann ætl« 
aði ekki að taka málið fyrir.

Sagði þá sýslumaður að gott væri ef sætt gæti 
komist á og gat þess um leið, að þeir amtmaður 
hefðu minst á það.

Þá segi eg: Sé svo, að amtmaður hafi talað 
þetta, neita eg ekki sættinní.

Kom þá Brynjólfur í Þverárdal til mín, og spyr 
mig hvar sáttarfundurinn eigi að vera. Segi eg 
honum, að eg óski að hann verði haldinn á mínu 
heimili, Auðólfsstöðum.

í málinu er svo haldinn sáttarfundur á hinum 
tiltekna stað og degi. Þangað komu Guðmundur 
hreppstjóri i Mjóadal, Brynjólfur oddviti í Þverárdal 
og Sveinn Hallgrímsson í Mjóadal (sá kærði).

Á fundinum býður Brynjólfur mér 40 kr. til 
sátta og segist hann skuli gefa 10 kr. en Guðmund- 
ur hreppstjóri 10. Svo spyr hann Svein, hvað hann 
vilji láta, og segist Sveinn þá skuli láta 20 krónur.

Einnig viðurkennir hann að hann hafði borið 
stafinn inn i húsið og áverkinn á hestinum að þvi 
leyti orsakast af sínum völdum.

En eg gaf til leyfis sættina upp á 50 krónur, ef 

réttvisin leyfði slikt. En eins og kunnugt var, varð 
ekkert af sættum.

Að þessu voru vottar: Pétur Pétursson bóndi 
á Gunnsteinsstöðum og bóndinn Guðmundur Jóns- 
son á Auðólfsstöðum.

Auðólfsstöðum 28. mai 1903.
Friðfinnur Jónsson.

III.
I desembermán. 1903 framdi Sveinn Hallgríms- 

son, vinnumaður bóndans Guðmundar Erlendssonar 
í Mjóadal í Laxárdal, vísvitandi níðingsverk á hesti, 
sem eg átti í fóðri þar.

Áverkarnir voru tveir.
Annar þeirra á þann hátt, að hérgreindur Sveinn 

Hallgrímsson hafði stungið göngustafsbroddi inn i 
síðu hestsins og lét hann standa þar fastan, án þess 
að draga hann út úr sárinu, og var því farið að grafa 
í kringum broddinn, þegar bóndinn Guðmund- 
Erlendsson tók eftir þessu. Hinn áverkinn á hest- 
inum var þannig lagaður, að stungið var eða skorið 
aftan i lærið á honum og var sú stunga eða skurð- 
ur þriggja þumlunga djúpur.

Eg kærði vinnumanninn Svein Hallgrímsson 
skriflega 22. marz ’ 1903 fyrir þetta hans tiltæki, 
fyrir sýslum. Gísla ísleifssyni, og krafðist eg þess 

jafnframt, að hann (sýslutnaðurinn) tæki málið þegar 
fyrir, því mér fanst upptökum og efni þess vera 
þannig háttað, að engin ástæða væri að fresta því. 
Sýslumaður hefir nú ekkert verulegt gjört viðvík- 
jandi þessu máli, nema það, eftir því er hann hefir 
sjálfur skýrt mér frá, að hann hafi yfirheyrt tvö 
vitni, Skarphéðinn Einarsson i Mörk i Laxárdal og 
Sigfús bónda á Torfustöðum i Svartárdal og kvað 
hann framburð þeirra vera samhljóða minum fram- 
burði.

25. dag. okt. 1903 skrifar sýslumaður mér bréf 
þess efnis, að hann kveðst hafa frétt, að kærði, 
Sveinn Hallgrimsson, væri dáinn, og ef sú fregn 
reyndist sönn, væri frekari rannsókn í þessu máli 
þýðingarlaus.

Þareð eg nú, að þvi leyti sem mál þetta 
snertir mig sem eiganda hestsins, get ekki leitt af- 
skiftalaust hjá mér þetta afskiftaleysi og drátt sýslu- 
manns i máli þessu, vil eg hérmeð leyfa mér virð- 
ingarfylst að fara fram á það við hinn hæstvirta 
ráðherra íslands, að honum mætti þóknast að hlut- 
ast til um að mál þetta verði sem fyrst tekið fyrir 
og. skipa setudómara í málið, því ekki er það ótrú- 
legt, að sýslumaður Gísli ísleifsson verði knúður til 
að færa fram fullgilda sönnun fyrir heimild þeirri, 
er hann að sjálfsögðu álítur sig hafa haft til að 
draga málið um svo langan tíma, þar til honum 
i skjóli dauða þess kærða, Sveins Hallgrímssonar, 

gat fundist málið og efni þess vera algerlega 
fallið.

p. t. Reykjavik 9. april 1904.
Virðingarfylst.

Friðfinnur Jónsson.
(Handsalað).

Til
ráðherra Islands.

IV.
Þegar eg kom að Stóru-Giljá, bað Guðrún systir 

mig að vera hjá sér, á meðan bún væri veik; þvi 
lofaði eg henni. En hest átti eg í reiðileysi uppi i 
Köldukinn og var því knúður til að sækja hann, en 
þegar eg kom aftur til hennar, fæ eg þau orð frá 
Gísla á Skinnastöðum, að mér sé fyrirboðið hús og 
hey handa hestinum, og sömuleiðis matur og drykkur 
handa mér, og varð eg þvi að fara á aðra bæi til 
þess að geta haldið lifinu, á meðan eg var yfir henni, 
þangað til hún var skilin við.

En svo var mér sagt, að Gísli Benediktsson á 
Skinnastöðum hefði komið, á meðan eg var að ná 
hestinum, og skorað á hana að arfleiða sig eða setja 
veð fyrir hjálpinni, og þá skyldi alt í té látið, sem 
mögulegt væri, henni til hjálpar. En þegar það 
tókst ekki, fór hann til Guðmundar á Stóru-Giljá 

og vildi láta hann vera ábyrgðarmann fyrir sig, ef 
hann hjálpaði.

Engan sá eg koma af hennar skyldfólki á meðan 
eg var yfir henni, til að rétta henni hjálparhönd, 
utan Stefaníu í Oxl, er kom einu sinni snöggvast. 
Svo var stúlka fengin frá Brekku af Gísla á Skinna- 
stöðum, til að vera hjá henni miðpartinn úr deginum.

Sú hjálp, sem mér og systur minni var veitt i 
þessum veikindum, kom frá Guðm. Jónssyni bónda 
á Stóru-Giljá, konu hans og engum öðrum. Svona 
löguð meðferð á systur minni álit eg að hafi flýtt 
fyrir dauða hennar.

Friðfinnur Jónsson,
(bróðir. þeirrar látnu).

Lesið fyrir manntalsþingsrétti Húnavatnssýslu að Blöndu- 
ósi 20. júni 1910.
Þinglestursgjald: Vottar
1 — ein — króna. Grísli ísleifsson.
Borgað Gr. ísl.

V.
Hérmeð leyfi eg mér virðingarfylst að skora á 

réttvísina að svara eftirfarandi spurningum.
1. Er leyfilegt að taka hey eða aðra fjármuni úr 

dánarbúi, án þess að allir hlutaðeigendur eða 
umboðsmenn þeirra samþykki?

2. Er leyfilegt að bjóða múg og margmenni til

jarðarfarar, án samþykkis þeirra hlutaðeigenda, 
sem nærstaddir eru?

3. Er leyfilegt að semja uppboðsskilmála, án þess 
að nærstöddum hlutaðeigendum sé gert viðvart?

4. Er leyfilegt að tekin séu öll bréf og skjöl, senj? 
í dánarbúi finnast, og stungið undir stól, svo ai 
hlutaðeigandi erfingjum gefist eigi kostur á a| 
sjá þau.

23. apríl 1910.
Virðingarfylst.

Friðfinnur Jónsson, 'i 
frá Stóru-Giljá.

Lesið fyrir manntalsþingsrétti Hnnavatnssýslu að Blöndn
ósi 20. júni 1910. ' • •
_ m_ • 1
Þinglestursgjald: Vottar: *
1 — ein — króna. Gisli Isleifsson. ,
Borgað G. ísl.

VI.
Eftirfylgjandi erindi vil eg leyfa mér að leggjs 

fyrir skiftafund, sem væntanlega verður haldinn i 
dánarbúi Guðrúnar sál. Jónsdóttur frá Stóru-Giljá 
mánudaginn 19. f-. m.:

Síðastliðið vor tók hr. Gisli Benediktsson á 
Skinnastöðum 2/3 hl. af sauðataði út úrfjárhúsi, er 
Guðrún sál. Jónsdóttir átti og lét það í vinnulaun

til Höllu Jónasdóttur á Stóru-Giljá og sömuleiðis alt 
torfið frá tóttinni, án þess að ráðfæra sig um þetta 
við hlutaðeigandi erfingja hinnar framliðnu.

Ennfremur tóku þeir Skinnastaðafeðgar úthey það 
j úr fjóstóttinni, er Guðrún sál. átti, sem þeirra eigin 
skepnur torguðu ekki, vitanlega alt í heimildarleysi, 
einnig tók Gísli Benediktsson svipuna hennar án 
þess að færa nokkur rök til heimildar fyrir því, og 
sömuleiðis vir og eina papparúllu.

Eg vil leyfa mér að skora á réttvisina að svara 
spurningur þeim, er eg lét þinglesa hér á siðastliðnu 
vori, nr. 3115, og við koma þessu máli.

Eg leyfi mér einnig að skora áyður, herrasýslu- 
maður, að láta Benedikt Jónsson á Skinnastöðum 
sanna það, er hann bar fyrir rétti síðastliðið sumar 
á skiftafundi í þessu búi, að eg hafi notað fjármuni 
Guðrúnar sál. ófrjálst i vor, eftir að hún lézt.

Að siðustu skora eg á réttvísina, að frændur 
mínir á Skinnastöðum skili aftur nú til skiftaréttar- 
ins öllum þeim skjölum og skilríkjum, er þeirlétu

■ sér sæma að taka úr framangreindu dánarbúi Guðr. 
sál. Jónsdóttur eða þá að öðrum kosti bera áburð 
þenna af sér með eiði.

Stóru-Giljá 16. des. 1910.
Friðfinnur Jónsson, 

(handsalað).
Til

sýslumannsins i Húnavatnssýslu.

vn.
Þar sem eg undirritaður var sá eini af systkinum 

minum, er var yfir systur minni, Guðrúnu sál. Jóns- 
dóttur á Stóru-Giljá, síðustu dagana er hún lifði, 
þangað til hún var skilin við líkamans fjötra, þá 
fór eg og tilkynti lát hennar sýslumanni, og sömu- 
leiðis pantaði eg líkkistu af Friðfinni á Blönduósi, 
og bað hann að gera mér viðvart, þá eg mætti 
vitja kistunnar. Þessu lofaði hann mér. En í 
millitið komu bræður og bræðrasynir mínir og 
þóttust hafa meiri völd yfir kistunni en eg, og 
fyrirbuðu Friðfinni að afhenda mér kistuna, en 
sögðust myndu koma á tilteknum degi að sækja 
hana.

Nú vikur að þvi, að Friðfinnur lætur mig vita 
þetta, að sér hafi verið forbannað að sleppa kist- 
unni við mig af Gísla á Skinnastöðum og þeim 
feðgum, er þóttust vera hér rétthærri en eg.

Eg brá hið fljótasta við og fór út á Blönduós 
flaginn áður en smíðinni var lokið. Þegar eg kom 
á Blönduós, frétti eg, að Jón bróðir í Öxl og Gísli 
frændi á Skinnastöðum ætluðu að sækja kistuna 
snemma daginn eftir. Eg sá, að hér mátti eg til 
að ráða fljótt úr, hvað gera skyldi, þvi eg bjóst við 
öllu þvi versta, ef við hittumst. Því réði eg það 
af, að fara aðrar leiðir en hugsanlegt væri að þeir 
færu. Því eg bjóst við, að þeim kæmi kannske til 
hugar að setja vörð fyrir mig, því við öllu mátti eg 



búast af þeim, en sizt vildi eg láta taka kistuna af 
mér með valdi.

Þvi réði eg það af að fara fótgangandi með 
kistuna á sleða, og kaupa mér mann til að draga 
kistuna með mér, þvi ekki var hugsandi að koma 
hesti við sökum ófærðar á þeirri leið, er eg hugði 
að fara.

Svo lagði eg á stað snemma morguns ásamt 
öðrum manni með kistuna á sleða, og svo fórum 
við í þveröfuga átt og sniðskárum okkur á bakvið 
ása og bungur, er eg sá, að myndu áreiðanlega 
leyna ferð minni.

Ferðin gekk mér vel að öðru leyti en því, að 
snjórinn var okkur stöðugt i mitt læri og klof.

Þá vikur að þvt að þeir Jón i Öxl og Gísli á 
Skinnastöðum lögðu upp í býti sama morgun og eg 
fór á stað með kistuna; og þeir höfðu spurnir fyrir 
því, hvort ekki hefði sést til mín á leið frá Blöndu- 
ósi; en aðalþjóðleiðirnar riðu þeir sjálfir, því ekki 
ætluðu þeir að fara tómhentir til baka, þó þeir væru 
búnir að frétta, að eg hefði farið daginn áður til að 
sækja kistuna.

Ferðin gekk þeim vel að þvi leyti, að þeir urðu 
einkis varir, og töldu þvi vist, að eg væri á Blöndu- 
ós. Þeir héldu þvi beina leið til Friðfinns og heimt- 
uðu kistuna af honum. En þá var eg allur á burt 
með kistuna. En þeir ætluðu ekki að trúa því, þar 
sem þeir höfðu jafnstrangar gætur á öllum vegum, 
er að Blönduósi liggja í þá átt, er þeir bjuggust við 

að farið yrði. Þeir snerust þvi hinir verstu við og 
heimtuðu kistuna því ákafar, því þeir héldu að þetta 
væri ekki annað en hrekkjabragð, sem eg hefði bú- 
ið sér og þeir mættu því fara tómhentir, og sva 
mundi eg koma á eftir með kistuna.

Það er ekki að orðlengja það, að þeir urðu þarna 
sem óðir menn af reiði við smiðinn og í æðinu 
tóku þeir sildarstrokk og fóru með hann fram að 
Skinnastöðum. Þá var komið fyrir þá vitinu að 
þelta væri eigi einleikið, að ætla að fara að láta lík- 
ið í sildarstrokk, og varð það þvi af, að þeir skildu 
hann þar eftir.

En svo var erfiðið mikið fyrir sál og likama hjá 
Gísla, að hann setti upp sex krónur fyrir síldartúr- 
inn, er hann vildi hafa af dánarbúi systur minnar, 
en Jón bróðir reið heim mjög sneiptur yfirgabbinu 
en ekki setti hann neitt upp fyrir túrinn.

Stóru-Giljá.
Friðfinnur Jónsson.

Þegar Guðrún systir mín lagðist síðustu leguna, 
þá sendi Gísli á Skinnasröðum henni meðal, er hann' 
átti að brúka sjálfur árið áður, og bað Guðmund á 
Stóru-Giljá að gefa henni úr glasinu, en þegar hún 
var búin að taka fyrstu inntökuna, þá fekk hún 
óbærilegar kvalir fyrir lífið, og spurði hvort það 

ætti alveg að gera út af við sig. Eftir þetta kvart- 
aði hún um verk fyrir lífinu meðan hún lifði.

Frá þessu hefi eg skýrt héraðslækni og sýslu- 
manni munnlega, en þeir hafa engu ansað mér upp 
á þetta, enn sem komið er.

Þvi er eg knúður til að leita mér upplýsingar 
um það hjá stjórnarráði íslands, hvort svona löguð 
aðferð sé leyfileg.

Stóru-Giljá.
Friðfinnur Jónsson.

Má eg spyrja hver orsök er, 
allir jafnt ná ei rétti sínum? 
Af þvi að fyrir augum mínum 
jafnrétti allir eigum vér.

Eiðsvarnir menn og yfirvöld 
ættu að svara spurning minni; 
nú er mentunar uppi öld, 
alt sem að veit af speki sinni.

Þekkir nú nokkur skálkaskjól? 
Skyldu þeir allir vera dauðir? 
Eg held að tóri fáein fól, 
farsældar og ^erusnauðir.

Nú er fornaldar frægð og þor 
flúin burt og þekkist varla, 

trúmensku’ og hreysti tekur halla; 
fáir ná í vor feðra spor.

Hólmgöngu alla hætt er við 
hér á þessu kalda landi; 
þó hafa sumir brugðið brandi, 
en ekki’ að fornum frægðarsið.

Broddskoti’ i lend og lær á hesti 
laumaði bófinn einn hinn versti; 
framsett af loga fólskunnar 
með fáheyrðum krafti bölvunar.

Lögregluþjónar þögðu og 
þangað ei vildu augum renna 
eða í brjósti’ um klárinn kenna; 
— svo ganga lög sem hafa tog.—

En þetta gott mér ekki finst. 
Alt er ei gott, sem lærðir gera. 
En ef það svona á að vera, 
réttur hvorki né frelsi finst.

Gleðja mundi það gamlan mig 
gætu skálkar í öðru sinni 
fengið að kenna á fiónsku sinni 
og gengið tukthiis grýttan stig. 
Nú er búið að brenna vöndinnr 
böðuls er því ólúin höndin.
Hver mun verða að sjá um sig-

Frelsislivöt.

Höfðingjanna harðstjórn mót 
hlaupum til og gripum spjót, 
sýnum það að séum tröll 
svikurunum höslum völl. 
Þvi hver, sem svikur sina þjóð,. 
sjálfsagt er að missi blóð.

Sækjum fram og beitum brandr 
berum skjöld fyrir okkar land. 
Böðlum lands vors berjum á, 
sem brjóta vora stjórnarskrá; 
og fengju þeir sín gapagjöld, 
þá gleðjast mætti kúguð öld.

Fram, fram, sýnið frjálsir menn< 
frelsisvonin lifir enn, 
blómamóðir á sér enn 
unga syni, frjálsa menn, 
sem hafa inni afl og þor. 
Eftir vetur kemur vor.

Víst er þó, að vesöl þjóð' 
verður að halda slaginn, 
og þó renni’ i bekkjum blóð',. 
bagar það ekki haginn.

Sérhver manrileg laga-lurfa 
linur þessar fái’ að heyra. 
Ef að meira þykir þurfa, 
þá er hægt að segja fleira.

Friðfinnur Jónsson.




